
6. IKASGAIA: OSOTASUN MORALAREN AURKAKO DELITUAK 

II. liburuko VII. titulua Torturaz eta osotasun moralaren aurkako beste delituaz ari da. Titulu 

honetan bereiz daitezke: 

1. Partikular batek osotasun moralaren kontra egiten dituen eraso generikoak, 173.art.-

an bilduak (lan jazarpena eta higiezinen aurkako jazarpena, eta familia arloan 

emandako ohiko eraso fisiko eta psikikoak biltzen dituena).  

2. Tortura delitua (funtzionario edo aginte publiko batek egina, 174-176.art.etan).  

Baina zigor tipoen hausnarketari ekin aurretik, <<osotasun morala>>-ren kontzeptuari buruz 

hitz egin behar da, horien guztien erreferentzia baita. 

Babestutako ondasun juridikoa: <<osotasun morala>>-ren kontzeptua 

Pertsona batek bere duintasunaren arabera tratua izateko eskubide moduan ulertuz, gutxietsi 

edo iraindu gabe, edozein delarik ere bere egoera eta beste pertsona batzuekin duen 

harremana.  

OSOTASUN MORALAREN AURKAKO ERASO GENERIKOAK (ART. 173) 

Lehenengo paragrafo honetan osotasun moralaren aurkako erasoa arautzen da, horretarako 

klausula orokor bat erabiliz, <<norbaitek beste pertsona bati tratu apalesgarri ematen diona>>: 

baina ez du zehazten zertan datzan tratu horrek, tortura delituetan gertatzen ez den bezala. 

Tortura delituan legelariak, tratu hori identifikatzeko jarraibideak ezartzen ditu.  Eta gainera 

<<tratu apalgarri  edo iraintzaileak>> osotasun moralari kalte larria eragin behar diola, ere bai. 

Tratu iraintzailetzat jotzen dira subjektua pasiboa menderatzeko asmoa duten edo ez duten 

ekintzak, gutxiespen edo irain sentimendua sortzeko moduan egiten direnak. Esaterako 

pertsona bat kaskamotz uztea edo biluztera behartzea, edota norbaiti maite duen pertsona bat 

hil dela esan, berri bat edo dokumentu faltsifikatu bat erakutsiz edo suzko pistola bat buruan  

jarriz, hilko dutenaren itxurak eginez. Horrelako jokabideak dira sentimendu hori sor 

dezaketenak. 

173.1.art.-ko lehen paragrafoak, osotasun moralari egindako atentatua larria izatea eskatzen 

du. Hau da, subjektu aktiboak egindako jokabideak subjektu pasiboarengan umilazio 

sentimendu larria sortu behar du. Arazoa sortzen da larritasun eskala ezarri behar denean, 

artikulu honetan aurreikusitako jokabide baten aurrean gaudela esateko. Bistan denez, 

subjektu pasiboaren egoera pertsonala kontuan hartu beharko da, honen izaera, adina, etab. 

Kontsideratzen bada, larria ez dela, jokabidea irain arina izango da, atipikoa dena; 173.2.art.-an 

aipatzen diren pertsonei egiten zaien kasuan salbu. 

5/2010 LO-aren ostean, 173.1.art.-eko bigarren paragrafoan beren beregi xaxatze eta umilazio 

jokabideak tipifikatzen dira edozein lan edo funtzionario-harremanen eremuan, euren 

nagusitasun harremanaz baliatuz eta biktimaren aurkako jazarpen larria osatzen dutenean. 

 

Hurrengo paragrafoan, hirugarrenean, higiezinen gaineko jazarpen jokabideak biltzen dira, 

172.1.art.-an jada derrigortzetzat tipifikatuak, baina oraingoan etengabe gertatzen 

direnean<<etsaigoko egintza eta egintza umiliagarriak>>. Jokabide hauen eta lehengo 

paragrafoan aurreikusitakoen artean dagoen desberdintasuna da, lan eta higiezinen gaineko 

jazarpenak intentsitate gutxiagoko jokabide dira baina behin eta berriro errepikatzen direnak : 

behin eta berriro gertatze horrek, behar duen larritasuna izatera heltzen laguntzen du, 

lehenengo paragrafoan bildutako tratu umiliagarriak duen zigor berbera izan dezan. Hori dela 

eta, lan jazarpena edo higiezinen gaineko jazarpena osatzen duten egintza jada larria balitz, 

lehenengo paragrafoko oinarrizko tipoa ezarri beharko litzaioke. 

 

Bestalde, lan jazarpenean nagusikeria harreman bat eskatuko da, agindutik kanpo 

uzten da lan arlo eta maila administratibo bereko pertsonen arteko jazarpen horizontala. Hala 

eta guztiz ere, jasaten duenaren aldetik etsaitasunez eta umilazioz sentitu daiteke, batez ere, 

lankide batzuk ados jarrita egiten dutena bada.  

 

TORTURA DELITUA  

Tortura delitua 174.art.aren strictu sensu, osotasun morala ondasun juridikotzat hartzeaz gain, 

Administrazio publikoko delitutzat har daiteke. Tortura ezartzeko testuinguru zuzena da, 

bereziki herritarra Estatuaren ordezkarien aurrean babes gabetasun edo segurtasun gabetasun 

egoeretan.  Egoera hauek, ordea, ez dira ikerketa polizial edo judizialik gabe utzi behar, 

herritar eta Estaturen arteko gutxiagotasun egoerak zabalagoak baitira. Hortaz, delitu horiek 

antzemateko arautzeko irizpidea, funtzionarioak egindako botere gehiegikeria izan behar da; 

baina partikularrei eragiten diena.  

Tortura delitua osotasun moralaren aurkako beste delitu batzuekin tipifikatzen da, VII. 

Tituluan, baina bere autonomia mantenduz. 174 artikuluak oinarrizko tipoari egiten dio 

erreferentzia; 175. art-ak tipo pribilegiatuari. 

1. OINARRIZKO TIPOA (art. 174) 

 

Tortura delitutzat jotzen da, arau internazionalak diren kontzeptuari jarraituz, hiru 

elementu hauen ematen direnean:  

a. Osotasun moralaren aurka egiten diren ekintzak; 

b. Estatuaren ordezkaria den subjektu aktiboaren kualifikazioa; 

c. Helburu jakin bat izan behar du, tortura ikerketazkoa delakoa. 174.eko 

erredakzio literala hiru jarraibide hauei lotzen zaie. 

 

Ez da beharrezkoa ikerketa judizial edo polizialak dirauen bitartean ematea. Nahikoa 

da herritarra funtzionarioaren menpe egotea, normalean isolatua eta bitartekorik 

gabe. 

Subjektu pasiboa menpe hartzeko erabilitako baldintza eta prozeduren larritasunaren 

arabera, zigorra handiagoa edo txikiagoa izango da. Subjektu pasiboari eragindako 

kalte fisikoen larritasuna zehaztea errazagoa izango da kalte mentala baino, arlo 

honetan kaltea edo sufrimendua tratu hau hartzen duten subjektuen sentsibilitatearen 

araberako izango, baita kaltea eta honek subjektibotasunera jotzea eragin dezake. 

2. TIPO PRIBILEGIATUA (art. 175) 

 

Oinarrizko tipoan bildu ezin diren ekintza guztiak bilduko dira artikulu honetan. 

Esaterako, doako tortura; informazio jakin bat lortu edo zigor bat ezartzeko elementu 

subjektiborik ez dagoenean, baina hau ere funtzionario publiko batek burutua. Hemen 

motibazioa subjektu pasiboa umiliatzea edo inolako helbururik gabeko ekintza 

sadikoak egitea izango da. 

 

Elementu subjektibo hau ez izatea, zigorra txikitzeko oinarria da. Ekintza 

osotasun moralaren aurkako erasoa ez bada, bidezkoa ez den isun edo debekua 

ematen bada, ezarri ahal izango lirateke Konstituzio-bermeen aurka funtzionario 

publikoek egindako delituak 

 

3. Omisio modalitatea: art. 176 

176 artikulu honek omisio modalitatea biltzen du, omisio bidezko komisioa; non 

bere lanaren betebeharrak alde batera utzita, tortura beste batek egitea  (funtzionario 

izan ala ez) onartzen duen funtzionarioak ere zigortuko diren, ikerketazkoa edo 

doakoa, osotasun moralari kalte egiten dion heinean.  Funtzionarioak bere parte 

hartzearekin osotasun moralaren aurkako eraso bat saihestu ahal izango lukeenenean 

oinarritutako tipifikazio zehatza da eta bereziki aginteei eta funtzionariei, herritarren 

oinarrizko eskubideak bermatzea dagokienean. 

4. Pilaketa arazoak: art. 177 

 

Azaleko aurreikuspena da, osasun moralaren aurkako lesioa hau beste delitu horien 

kualifikazioen parte baita  (sexu erasoan, bortizkeria edo jardundako larderia bereziki 

apalgarri edo iraingarria denean, art. 180.1.1º) eta kasu hauetan, behin kualifikazioa 

identifikatuta, ezin da 173.1.eko osotasun moralaren aurkako delitu autonomotzat 

hartu. Hala ere, osotasunaren moralaren aurkako delitua ezin denean horietako 

kualifikazio batean sartu, bere autonomia berreskuratuko du eta dagokio pilaketaren 

arauen arabera zigortuko da. 


